




იანვარში ნედლი რძის ფასი ყველზე მეტად იზრდება, 

ვინაიდან დღესასწაულებზე ყველის სიმწირის დროს 

ფერმერები ამჯობინებენ რძის პირდაპირი გაყიდვის 

მაგივრად თვითონვე დაამზადონ დეფიციტური ყველი. 

ლიტრი ნედლი რძის ფასმა 1.5 ლარს დეკემბერში 

გადააჭარბა და თებერვლაში მცირეოდენი გაიაფების 

მიუხედავად ფასი მომდევნო თვეებში კვლავ გაიზარდა. 

წინა წელთან შედარებით ნედლ რძეზე ფასები 30%-ით 

არის მომატებული, რაც ყველაზე დიდ ზრდას 

წარმოადგენს 2013 წლიდან მოყოლებული. 

თებერვალში არახელსაყრელ ამინდს ემატება 

გაძვირებული საქონლის საკვებიც.

საქონლის ხორცის ზემოთხსენებულ პროდუქტებთან 

შედარებით ნაკლებად ინტუიციურია. ხორცის ფასი 

არამხოლოდ არ გამოირჩევა სეზონური ტრენდით, 

არამედ ეტიკეტირებულ და არაეტიკეტირებულ ფასებს 

შორის დაბალი კორელაციაა. ერთის მხრივ, 

გაძვირებული საქონლის ფასი აძვირებს საქონლის 

შენარჩუნებასთან დაკავშირებულ ხარჯებს, რაც ხორცის 

ფასსაც ზრდის. მეორე მხრივ, საკვების სიძვირიდან 

გამომდინარე ფერმერები ამჯობინებენ ძროხების 

დაკვლას და ხორცის გაყიდვას, რაც ამცირებს ფასებს. 

საქონლის ხორცზე ერთიანი ტრენდი არ შეინიშნება - 

წინა ფასთა ცვლილება განსხვავდება პროდუქტისა და 

გამყიდველის ტიპის მიხედვით. საქსტატის მონაცემების 

მიხედვით კი საქონლის ხორცზე ფასები წინა წელთან 

შედარებით უმნიშვნელოდ, 2.5%-ით, გაიზარდა. 

როგორც უკვე ვახსენეთ, მთავარი კომპონენტი რძის 

პროდუქტების ფასში საქონლის საკვებია. თებერვალში 

საქონელზე საკვების მწვავე დეფიციტის თავის არიდება 

შესაძლებელი იყო საკმაირისი საკვების მომარაგების 

მეშვეობით, რაც ხელსაყრელი იქნებოდა როგორც 

ფერმერებისთვის, ასევე მომხმარებლისთვისაც. 

სამწუხაროდ, იშვიათია ამგვარი შემთხვევებისაგან თავის 

დაზღვევა წინასწარი შესყიდვებით ან სხვა 

საშუალებებით. რესპოდენტების უმეტესობამ სილოსა და 

იონჯა მთლიანად გაყიდეს, ხოლო 22 კილოგრამიან 

თივის შეკვრის ფასი ორ თვეში 11 ლარიდან 18 

ლარამდე გაიზარდა. ფასის ზრდა ყველაზე ნაკლებად 

საქონლის მზა საკვებს შეეხო და 10% შეადგინა. მაღალი 

ინფლაციის ფონზე ნაკლებად მოსალოდნელია, რომ 

რძის პროდუქტებზე ფასები წლის ბოლომდე 

დასტაბილურდეს.

